
Go rakwa ga Moofisiri Mogolo wa 
Semolao Refiloe Mokoena ke 
SARS go be go le ga paale  

Tshwane, 15 June 2021 – SARS e amogela sephetho sa Khomišene ya Kagišo, Poelanyo le 

Kahlolo (CCMA) gore go rakwa ga Moofisiri Mogolo wa Semolao Adv Refiloe Mokoena go 

be go le ga paale. 

Ka kahlolelo ya yona ka la 14 June 2021, CCMA e phaetše thoko phegišo ya Moh. Mokoena 

ya gore SARS e fedišitše mošomo wa gagwe morago ga go bonwa molato wa maitshwaro 

mpe go theeletšo ya thupišo ka ge e tšeere sephetho seo se sa lokago. 

CCMA e ganne phegišo ya Moh. Mokoena ka gore go be go se na kgetsi ya prima facie 

kgatlhanong le yena. Se se bakile maitshwaro mpe go ya ka sephetho sa Moh. Mokoena sa go  

se fe bohlatse goba go bitša ditlhatse tša go thekga kgetsi ya gagwe. 

SARS e rakile Moh. Mokoena ka Nofemere 2019 morago ga sephetho sa ditheeletšo tša 

thupišo ya matšatši a mahlano. Mo sephethong sa theeletšo, Moh. Mokoena o ile a bonwa 

molato wa maitshwaro mpe ka ditatofatšo tše dilatelago: 

 Gore o phethagaditše ditefelamorago tša VAT gabonolo tša boleng bja R150-million 

ntle le lebaka la go dira bjalo. 

 Gore Moh Mokoena o be a se na tsebo ya motšhelo yeo e hlokegago le/goba tsebo ya 

semolao eupša le go le bjalo o ile a tlhokomologa dikeletšo tša SARS le ditsebi tša ka 

ntle tša go šoma ka molao gomme a diriša karolwana ya phedišo ya Molao wa VAT 

go tiišetša taetšo ya gagwe ya gore tefelamorago ya Oakbay e lefelwe go akhaonte ya 

leloko la boraro. 

 Gore o bakile gore tshedimošo ya molefela motšhelo e abelwe ka tsela ya go tlola 

depeelano tša molao wa motšhelo tšeo di laetšago gore tshedimošo ya molefela 

motšhelo e swanetše go dula e le sephiri.  

SARS e dumelelana le dipoelo tša theeletšo ya thupišo tša gore ditatofatšo kgatlhanong le 

Moh. Mokoena di be di tloga di le kotsi, o tšeere sephetho ka go hloka tshephagalo gape o 



laeditše go hloka bokgoni bja mošomo ke ka fao se se laeditšego gore ga a na maswanedi a 

go šoma bjale ka Moofisiri Mogolo wa Semolao ka SARS.  

Kahlolelo ya CCMA e thušitše SARS mafelelong go tswalela molato wo gomme e tšwelepele 

ka go sepetša merero ya setheo.   

 


